
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՏԵԽՆԻԿԱՏՆՏԵՍԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՀԱՄԱՁԱՅՆ «ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱԸՆԿԵՐՈՒԹՅՈՒՆ» ՓԲԸ-Ի ՆՈՐ՝ 8-ՐԴ ՏԱՂԱՎԱՐԻ ԿԱՌՈՒՑՄԱՆ ՆԱԽԱԳԾԻ ԻՐԱԿԱՆԱՑՄԱՆ ՊԱՅՄԱՆԱԳՐԻ ՇՐՋԱՆԱԿՆԵՐՈՒՄ ՀԱՐԿԱՅԻՆ ԵՎ ՄԱՔՍԱՅԻՆ ԱՐՏՈՆՈՒԹՅՈՒՆՆԵՐԻ ԿԻՐԱՌՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի համաձայն «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի շրջանակներում հարկային և մաքսային արտոնությունների կիրառության կարգը սահմանելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) ի թիվս այլնի նախատեսվում է սահմանել նաև մաքսային արտոնությունների կիրառության կարգ: Այս առումով հարկ ենք համարում անդրադառնալ հետևյալ իրավակարգավորումներին: Այսպես.
Նախագծի նախաբանում որպես լիազորող նորմ հղում է արված Հարկային օրենսգրքի 19-րդ հոդվածի 7-րդ մասին, համաձայն որի՝ Հայաստանի Հանրապետության վավերացրած միջազգային պայմանագրերով նախատեսված հարկային արտոնությունների կիրառության կարգը սահմանում է Կառավարությունը: 
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալ կարգավորումներից բխում է, որ ՀՀ կառավարության կողմից ենթաօրենսդրական նորմատիվ իրավական ակտ ընդունելու լիազորությունը պետք է բխի օրենքից, մինչդեռ Նախագծի նախաբանում որպես լիազորող նորմ նշված Հարկային օրենսգրքի 19-րդ հոդվածի 7-րդ մասը, «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» 2021 թվականի նոյեմբերի 15-ին ստորագրված համաձայնագրի 3-րդ հոդվածը, ինչպես նաև «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի 10-րդ հոդվածը չեն լիազորում ՀՀ կառավարությանը սահմանելու մաքսային արտոնությունների կիրառության կարգ: Հետևաբար, Նախագծի նախաբանում համապատասխան օրենքի նորմի բացակայությունը հնարավորություն չի տալիս գնահատել նման որոշման ընդունման լիազորության առկայությունը: 
Միաժամանակ, հարկ է նշել, որ նշված կարգավորումը կարող է խնդրահարույց լինել նաև «Մաքսային կարգավորման մասին» օրենքի 36-րդ հոդվածի կարգավորումների տեսանկյունից։
	Ընդունվել է:
Նախագծում նախատեսվել են համապատասխան լիազորող նորմերը։
Միևնույն ժամանակ, հարկ ենք համարում նշել, որ «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագիրը կնքվել է 2021 թվականի նոյեմբերի 15-ին ստորագրված՝ «Հայաստանի Հանրապետության կառավարության և Չինաստանի Ժողովրդավարական Հանրապետության կառավարության միջև տեխնիկատնտեսական համագործակցության մասին» համաձայնագրի հիման վրա, որի դեպքում «Եվրասիական տնտեսական միության մասին» պայմանագրի 6-րդ հավելվածի 3-րդ կետի 6-րդ ենթակետով տեխնիկատնտեսական համագործակցության նպատակների համար ներմուծվող ապրանքների համար նախատեսված է մաքսային արտոնությունների կիրառության հնարավորություն: Միևնույն ժամանակ, այդ արտոնությունների կիրառության նպատակով Մաքսային միության հանձնաժողովի 2011 թվականի հուլիսի 15-ի թիվ 728 որոշման 1-ին կետով հաստատված հավելվածի 8-րդ կետով նախատեսված են արտոնությունների կիրառության նպատակով ազգային օրենսդրությամբ սահմանման ենթակա նորմեր, ինչն էլ Նախագծով իրականացվում է։


	2. Նախագծի 2-րդ կետով նախատեսվում է՝ հաստատել ներմուծվող ապրանքների ցանկը, որոնց նկատմամբ կիրառելի են ավելացված արժեքի հարկի և մաքսատուրքի արտոնությունները: Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումները, անհրաժեշտ է նշված կետի բովանդակությունն արտացոլել Նախագծի վերնագրում։
	Ընդունվել է:
Նախագծում կատարվել է համապատասխան լրացում:

	3. Նախագծի 1-ին հավելվածի 4-րդ կետի 1-ին և 2-րդ ենթակետերի պարբերությունների համարակալումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, համաձայն որոնց՝ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Նախագծում կատարվել է համապատասխան փոփոխություն:

	4. Նախագծի 1-ին հավելվածի 7-րդ կետում անհրաժեշտ է հստակեցնել, թե Կազմակերպության կողմից Նախագծի շրջանակներում ապրանքներ մատակարարող, ծառայություններ մատուցող և աշխատանքներ կատարող անձանց (ապրանքների ներմուծման դեպքում՝ հարկային կամ մաքսային մարմնին) տրված տեղեկանքներն ում կողմից պետք է ժամանակագրական կարգով հաշվառվեն և հերթական համարներով համարակալվեն, ինչպես նաև երեք տարի ժամկետով պահպանվեն:
	Ընդունվել է:
Նախագծում կատարվել է համապատասխան հստակեցում:

	5. Նախագծի 1-ին հավելվածի 9-րդ կետի 1-ին ենթակետի համաձայն՝ մաքսային մարմինը մեկ աշխատանքային օրվա ընթացքում մերժում է մաքսատուրքից ազատման արտոնության կիրառումը, եթե ներկայացված չեն սույն կարգի 8-րդ կետով նախատեսված փաստաթղթերը: Նկատի ունենալով, որ հնարավոր են դեպքեր, երբ փաստաթղթերը ներկայացվեն, սակայն դրանք չլինեն ամբողջական և այդ պատճառով արտոնության կիրառումը մերժվի մաքսային մարմնի կողմից, ուստի անհրաժեշտ է նախատեսել դրույթներ՝ հնարավորություն տալով արտոնության համար դիմող անձանց կամ կազմակերպություններին համալրել դրանք: Սույն առաջարկությունը բխում է «Վարչարարության հիմունքների և վարչական վարույթի մասին» օրենքի 32-րդ հոդվածի պահանջներից, համաձայն որոնց՝ եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:
	Ընդունվել է ի գիտություն:
Նախագծում կատարվել է հստակեցում ոչ ամբողջական փաստաթղթերի ներկայացման դեպքում արտոնությունը նույնպես չկիրառելու համար։
Ինչ վերաբերում է արտոնության համար դիմող անձանց կամ կազմակերպությունների կողմից ոչ ամբողջական փաստաթղթեր ներկայացնելու դեպքում այդ փաստաթղթերը համալրելու համար հնարավորություն նախատեսելու հարցին, ապա հայտնում ենք հետևյալը։
Ապրանքների մաքսային հայտարարագրման ժամանակ փաստաթղթերի ոչ ամբողջական կամ թերի լրացված լինելու կամ նույնիսկ բացակայության դեպքերում ԵԱՏՄ և ՀՀ մաքսային օրենսդրությամբ արդեն իսկ սահմանված են համապատասխան կարգավորումներ:
Այդ կարգավորումները վերաբերում են վերոնշյալ դեպքերում մաքսային գործառնությունների իրականացմանը (այսինքն՝ համալրելու դեպքում նոր ապրանքների բացթողնմանը կամ չհամալրելու դեպքում առանց արտոնությունների կիրառության բացթողնմանը, եթե ներկայացված են ապրանքների բացթողնման համար անհրաժեշտ մյուս փաստաթղթերը)։
Նախագծով, սակայն, արտոնությունների մերժման դեպքը սահմանվում է միայն մեկ նպատակով, այն է, ապրանքների հայտարարագրման պահին և արտոնությունների կիրառության նպատակով ներկայացված փաստաթղթերի հիման վրա մաքսային արտոնությունների կիրառության մերժում, եթե դրանք ներկայացված չեն կամ թերի են ներկայացված:

	6. Նախագծի Ձև 1-ի 1-ին կետում «գտնվելու հասցեն» բառերն անհրաժեշտ է փոխարինել «գտնվելու վայրը» բառերով՝ հիմք ընդունելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 17-րդ հոդվածի 1-ին մասի 2-րդ կետի դրույթները, ինչպես նաև նախատեսել համապատասխան կարգավորումներ անհատ ձեռնարկատերերի համար: Վերոնշյալ դիտողությունը վերաբերում է նաև Ձև 2-ին։
	Ընդունվել է մասնակի:
Նախագծում կատարվել են համապատասխան հստակեցումներ: 

	7. Նախագծի 2-րդ կետով հաստատվող 2-րդ հավելվածի համաձայն՝ հաստատվում է ներմուծվող ապրանքների ցանկը, որոնց նկատմամբ կիրառելի են ավելացված արժեքի հարկի և մաքսատուրքի արտոնությունները, մինչդեռ հավելված 2-ում որևէ ցանկ առկա չէ:
	Ընդունվել է ի գիտություն:
Նախագծից հանվել են խնդրո առարկա ներմուծվող ապրանքների ցանկը նախագծով նույնպես հաստատելու հետ կապված դրույթները: 

	2. ՀՀ էկոնոմիկայի նախարարություն 
	22.05.2024թ.

	
	 N 09.28/10147-2024

	Նախագծի վերաբերյալ դիտողություններ և առաջարկություններ չկան: 
	Ընդունվել է ի գիտություն:

	3. ՀՀ բարձր տեխնոլոգիական արդյունաբերության նախարարություն
	22.05.2024թ.

	
	 N 01/11.1/4671-2024

	«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի համաձայն «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի շրջանակներում հարկային և մաքսային արտոնությունների կիրառության կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) շրջանակներում ներմուծվող ապրանքների ցանկի վերաբերյալ տեղեկատվություն ստանալու նպատակով ՀՀ բարձր տեխնոլոգիական արդյունաբերության նախարարության կողմից հարցում է ուղարկվել Հանրային հեռարձակողի խորհուրդ:
Ելնելով վերոգրյալից՝ Նախագծի վերաբերյալ ՀՀ բարձր տեխնոլոգիական արդյունաբերության նախարարության վերջնական դիրքորոշումը և պահանջվող տեղեկատվությունը լրացուցիչ կներկայացվի:
	Ընդունվել է ի գիտություն:

	4. ՀՀ պետական եկամուտների կոմիտե
	22.05.2024թ.

	
	 N 01/5-4/32237-2024  

	1. Նախագծի 1-ին կետով սահմանված N1 հավելվածով նախատեսված կարգի 4-րդ կետի 1-ին ենթակետի «դ պարբերության համաձայն` ԱԱՀ-ից ազատվում են անմիջականորեն Կազմակերպության հետ պայմանագիր կնքած այլ իրավաբանական անձանց կամ անհատ ձեռնարկատերերին նախագծի իրականացման համար անհրաժեշտ ապրանքների մատակարարումը, ծառայությունների մատուցումը և աշխատանքների կատարումը (այդ թվում` անհատույց կամ մասնակի հատուցմամբ): Նշվածի հետ կապված` առաջարկում ենք քննարկման առարկա դարձնել Կազմակերպության հետ պայմանագիր կնքած այլ իրավաբանական անձանց կամ անհատ ձեռնարկատերերին մատակարարումների մասով ԱԱՀ-ից ազատման արտոնության կիրառման նպատակահարմարության հարցը:
	Չի ընդունվել:
2021 թվականի նոյեմբերի 15-ին ստորագրված` «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև տեխնիկատնտեսական համագործակցության մասին» համաձայնագրի 3-րդ հոդվածի համաձայն՝ տեխնիկատնտեսական համագործակցության շրջանակներում հայկական կողմը պարտավորվում է ազատել ապրանքները և ծառայությունները հարկերից և մաքսատուրքերից, ինչպես նաև նույն համաձայնագրի շրջանակներում իր վրա է վերցնում պարտադիր ծախսերը:
Միևնույն ժամանակ, «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման պայմանագրի 10-րդ հոդվածով սահմանված են հարկերի և տուրքերի այն տեսակները, որոնք պայմանագրի իրականացման շրջանակներում հայկական կողմը պարտավորվել է ազատել չինական կողմին:
Հաշվի առնելով վերոգրյալը, մասնավորապես, այն, որ վերոնշյալ համաձայնագրով հայկական կողմը պարտավորվել է չինական կողմին ազատել հարկերից «Հայաստանի Հանրային հեռուստաընկերություն» ՓԲԸ-ի նոր՝ 8-րդ տաղավարի կառուցման նախագծի իրականացման շրջանակներում կատարվող բոլոր գործարքների մասով՝ առաջարկության ընդունումը նպատակահարմար չենք համարում:
Բացի այդ, առաջարկության ընդունման դեպքում կարող է ստացվել, որ տաղավարի կառուցման աշխատանքները կծանրաբեռնվեն, օրինակ, շինարարական աշխատանքների ժամանակ օգտագործվող շինարարական նյութերի համար վճարվող ԱԱՀ-ի գումարներով, ինչը տվյալ դեպքում կհակադրվի ծրագրի համար հարկային արտոնություններ նախատեսելու նպատակադրումներին:

	2. Եվրասիական տնտեսական միության անդամ չհանդիսացող պետությունների, միջազգային կազմակերպությունների, կառավարությունների գծով տեխնիկական օգնություն (աջակցություն) ցուցաբերելու համար ներմուծվող ապրանքները ներմուծման ժամանակ մաքսատուրքերի վճարումից ազատում կիրառելու կարգը սահմանված է Մաքսային միության հանձնաժողովի «Մաքսային միության միասնական մաքսային տարածք առանձին կատեգորիայի ապրանքների ներմուծման ժամանակ մաքսատուրքերի վճարումից ազատման կիրառման կարգի մասին» 2011 թվականի հուլիսի 15-ի թիվ 728 որոշմամբ հաստատված կարգի 8-րդ կետով, որով հնարավորություն է տալիս Եվրասիական տնտեսական միության անդամ պետության ազգային օրենսդրությամբ սահմանելու միայն արտոնության տրամադրման նպատակով ներմուծվող ապրանքների` որպես տեխնիկական օգնություն (աջակցություն) հավաստող փաստաթղթի ձևը և կարգը, ուստի առաջարկում ենք նախագծում նախատեսել դրույթ, որ ներմուծվող ապրանքների համար մաքսատուրքերի վճարումից ազատումը իրականացվում է Մաքսային միության հանձնաժողովի նշված որոշմամբ հաստատված կարգին համապատասխան` հաշվի առնելով ներկայացված նախագծով սահմանվող դրույթները։
	Ընդունվել է:
Նախագծում կատարվել է համապատասխան լրացում:

	3. Եվրասիական տնտեսական միության մաքսային օրենսգրքի 49-րդ հոդվածի 2-րդ մասի համաձայն՝ Եվրասիական տնտեսական միության մաքսային տարածք ներմուծվող (ներմուծված) ապրանքների նկատմամբ ներմուծման մաքսատուրքերի վճարման արտոնությունների (սակագնային արտոնությունների) տրամադրման դեպքերն ու պայմանները, ինչպես նաև դրանք կիրառելու կարգը սահմանվում են՝ Եվրասիական տնտեսական միության մասին պայմանագրին համապատասխան: Մասնավորապես՝ Եվրասիական տնտեսական միության մաքսային տարածք ներմուծվող (ներմուծված) ապրանքների նկատմամբ կարող են կիրառվել սակագնային արտոնություններ՝ Եվրասիական տնտեսական միության մասին պայմանագրի 43-րդ հոդվածով և 6-րդ հավելվածի 2-րդ բաժնով նախատեսված կարգավորումների համաձայն։
Հաշվի առնելով վերոգրյալը՝ առաջարկում ենք որոշման նախագիծը համապատասխանեցնել ԵԱՏՄ օրենսդրությամբ սահմանված կարգավորումներին։
	Ընդունվել է:
Նախագծի նախաբանում հղում է տրվել նաև Մաքսային միության հանձնաժողովի 2011 թվականի հուլիսի 15-ի թիվ 728 որոշման 1-ին կետով հաստատված հավելվածի 8-րդ կետին: Նշյալ որոշմամբ սահմանված է միության միասնական մաքսային տարածք ապրանքների առանձին կատեգորիաների ներմուծման ժամանակ մաքսատուրքերի վճարումից ազատում կիրառելու կարգը:
Միաժամանակ, նախագծով առաջարկվող կարգավորումները ԵԱՏՄ օրենսդրությամբ սահմանված կարգավորումներին համապատասխանեցնելու ավելի կոնկրետ առաջարկություններ ներկայացվելու դեպքում պատրաստակամ ենք դրանք ներառել նախագծում:

	5. ՀՀ վարչապետի աշխատակազմի իրավաբանական վարչություն
	22.05.2024թ.

	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հիմք ընդունելով նշված դրույթը՝ նախագծի նախաբանում անհրաժեշտ է սահմանել միայն սույն որոշման ընդունման համար կառավարությանը համապատասխան լիազորություն վերապահող իրավական ակտի հոդվածը կամ մասը, իսկ ոչ վերաբերելի դրույթների ամրագրման անհրաժեշտությունը բացակայում է:
	Ընդունվել է:
Նախագծի նախաբանում կատարվել է համապատասխան փոփոխություն:



